
“OʻZTEMIRYOʻLYOʻLOVCHI” AJNING ASISIY 
FAOLIYATINI SAMARADORLIGINI OSHIRISHDA 
AUTSORSING XIZMATINI JORIY ETISH 
STRATEGIK ASOSLARI
Kaxarova Nilufar Yerkinjonovna
Toshkent davlat transport
universiteti tayanch doktoranti
Email: nilufarkaharova8731@gmail.com

Annotatsiya: Autsorsing yo‘lovchi tashish sohasida korxona resurslarini optimallashtirish, xizmat ko‘rsatish sifati 
va ishonchliligini oshirish, innovatsion salohiyatni kengaytirish hamda uzoq muddatli raqobatbardosh rivojlanishni 
ta’minlashda zamonaviy va samarali boshqaruv mexanizmi sifatida alohida ahamiyat kasb etadi. Mazkur yondashuv 
yordamida kompaniyalar yordamchi funksiyalarni tashqi ixtisoslashgan tashkilotlarga topshirib, o‘z resurslarini strategik 
ustuvor yo‘nalishlarga yo‘naltirish imkoniyatiga ega bo‘ladilar. Shu orqali nafaqat iqtisodiy samaradorlik, balki xizmat 
jarayonlarining barqarorligi va xavfsizligi ham ta’minlanadi.

Kalit soʻzlar: autsorsing, yo‘lovchi tashish, blok-sxema, iqtisodiy xavf-xatarlar, strategik ustuvorlik, xizmat sifati, ishonchlilik, 
innovatsion salohiyat, narx-sifat nisbatining maqbulligi, shartnoma bo‘yicha intizomiylik.
Abstract: Outsourcing in the passenger transportation sector is considered a modern and effective management 
mechanism for optimizing corporate resources, improving service quality and reliability, expanding innovative capacity, 
and ensuring sustainable long-term competitive growth. Through outsourcing, companies can transfer auxiliary functions 
to external specialized organizations and focus their internal resources on strategic priorities. This approach not only 
increases economic efficiency but also guarantees the stability and security of service processes, which are crucial in 
today’s competitive environment.

Key words: outsourcing, passenger transportation, block-scheme, economic risks, strategic priorities, service quality, 
reliability, innovation potential, cost–benefit ratio, contractual discipline, resource optimization, sustainable development, 
competitiveness.
Аннотация: Аутсорсинг в сфере пассажирских перевозок рассматривается как современный и эффективный 
механизм управления, направленный на оптимизацию ресурсов предприятия, повышение качества и надежности 
услуг, расширение инновационного потенциала, а также обеспечение долгосрочного конкурентного развития. 
Данный подход позволяет компаниям передавать вспомогательные функции внешним специализированным 
организациям и сосредоточить внутренние ресурсы на стратегических приоритетах. В результате обеспечивается 
не только экономическая эффективность, но и стабильность, а также безопасность производственных и сервисных 
процессов.

Ключевые слова: аутсорсинг, пассажирские перевозки, блок-схема, экономические риски, стратегические 
приоритеты, качество услуг, надежность, инновационный потенциал, соотношение цена–качество, договорная 
дисциплина, оптимизация ресурсов, устойчивое развитие, конкурентоспособность.

K I R I S H
Strategik nuqtayi nazardan qaralganda, autsorsing xizmatlaridan foydalanish zamonaviy biznes 

amaliyotida korxona resurslarini samarali boshqarishning eng muhim vositalaridan biri sifatida qaraladi. Chunki 
autsorsing kompaniyaga mavjud resurslarning muayyan qismini yordamchi yo‘nalishlarni rivojlantirishga emas, 
balki to‘liq ravishda asosiy tijorat faoliyatiga yo‘naltirish imkonini beradi. Natijada, korxona o‘zining asosiy 
strategik ustuvorliklariga e’tibor qaratib, raqobatbardoshligini oshirish hamda ichki boshqaruv mexanizmlarini 
soddalashtirish imkoniyatiga ega bo‘ladi.

Mazkur jarayonning ahamiyati shundaki, autsorsing oddiy tashqi pudratchi bilan qisqa muddatli hamkorlikni 
emas, balki uzoq muddatli va tizimli sheriklik munosabatlarini shakllantirishni talab qiladi. U nafaqat moliyaviy 

resurslarni tejashga, balki yuqori malakali mutaxassislar va ilg‘or texnologiyalardan foydalanishga ham imkon 
yaratadi. Bu esa kompaniya faoliyatida innovatsion yondashuvlarni joriy qilish, xizmat ko‘rsatish sifatini oshirish 
va bozor sharoitlariga moslashuvchanlikni ta’minlashda alohida o‘rin tutadi.

Shuningdek, global biznes muhitida autsorsingning qo‘llanilishi korxonalarning xalqaro bozorga chiqishi, 
yangi hamkorlik aloqalarini yo‘lga qo‘yishi hamda xarajatlar tuzilmasini optimallashtirishga xizmat qilmoqda. 
Shu bois, ushbu yo‘nalishda faoliyat yuritayotgan kompaniyalar tajribasini umumlashtirish orqali autsorsing 
xizmatlarini amaliyotga tatbiq etishning asosiy bosqichlarini aniqlash zarurdir. Bu bosqichlar, o‘z navbatida, 
autsorsingni strategik jihatdan asoslash, rejalashtirish va samarali joriy etishning nazariy-amaliy modelini 
shakllantirish imkonini beradi (1-rasmga qarang).

M A V Z U G A  O I D  A D A B I Y O T L A R  S H A R H I
Rasmdan koʻrinib turibdiki, taqdim etilgan algoritm toʻrta  asosiy boʻlimni oʻz ichiga oladi. Autsorsing 

xizmatlarini amaliyotga joriy etishda, uni strategik jihatdan asoslash va joriy etish jarayonini puxta rejalashtirish 
muhim ahamiyat kasb etadi. Chunki autsorsing oddiy subpudrat munosabatlaridan farqli oʻlaroq, faqatgina 
sheriklik shakli emas, balki kompaniya ichki jarayonlari hamda tashqi munosabatlarini qayta tashkil etishni talab 
qiladigan kompleks boshqaruv strategiyasidir.  [1,2,3]

1-bosqich: 
Tashkiliy-iqtisodiy holatni 

kompleks tahlil qilish

Autsorsingni amaliyotga tatbiq 
etishning tizimli bosqichlari

1. Korxonaning moliyaviy ko‘rsatkichlari, resurslari va 
rentabellik darajasini baholash.

2. Asosiy va yordamchi faoliyat turlarini  samaradorligini tahlil qilish.
3. Mavjud infratuzilma, texnologiyalar va kadrlar salohiyatini o‘rganish.
4. Ichki muammolar va rivojlanishdagi to‘siqlarni tahlil qilish.

Bajarilishi zarur bo‘lgan eng muhim 
vazifalar

2-bosqich: 
Outsorsing obyektlarini aniqlash 

va funksional chegaralarni 
belgilash

1. Qaysi faoliyat turlari asosiy (core business), qaysilari yordamchi 
ekanini ajratish.

2. Outsorsingga mos bo‘lgan funksiyalarni tanlash.
3. Funksional chegaralarni belgilash – tashqi provayderlarga beriladigan 

vazifalar hajmini aniqlash.
4. Ichki nazorat mexanizmlari bilan tashqi xizmatlar o‘rtasidagi 

muvofiqlikni ta’minlash.

3-bosqich:
Strategik asoslash va xavf-xatarlar 

tahlili

1. Outsorsingning korxona strategiyasi bilan uyg‘unligini tekshirish.
2. Potensial xavf-xatarlarni (moliyaviy, huquqiy, texnologik, 

kiberxavfsizlik) aniqlash.
3. Xavflarni kamaytirish mexanizmlarini ishlab chiqish.
4. Qo‘shimcha imkoniyatlar (innovatsiya, xarajatlarni qisqartirish, 

moslashuvchanlik)ni baholash.

4-bosqich: 
Xizmat ko‘rsatuvchi subyektlarni 

qidirish va baholash

1. Potensial xizmat ko‘rsatuvchi kompaniyalarni aniqlash va ma’lumotlar 
bazasini tuzish.

2. Tanlov mezonlarini ishlab chiqish.
3. Provayderlarni baholash va reytinglash (ekspert baholash, tender 

asosida).
4. Eng maqbul nomzodlarni tanglash.

5-bosqich: 
Hamkorlik konsepsiyasini va 

shartnoma-integratsiya paketini 
ishlab chiqish

1. Hamkorlikning maqsad va tamoyillarini aniqlash.
2. Shartnoma loyihasini ishlab chiqish (huquqiy va moliyaviy jihatlar).
3. Mas’uliyat, xizmat sifati va monitoring shartlarini belgilash.
4. Integratsiya paketi – axborot almashinuvi va boshqaruv mexanizmlarini 

yaratish.

6-bosqich: 
Tajriba-sinov asosida outsorsingni 

joriy etish

1. Tanlangan xizmatni kichik hajmda sinovdan o‘tkazish.
2. Natijalarni monitoring qilish va muammolarni aniqlash.
3. Tuzatish choralarini ishlab chiqish.
4. Sinovdan so‘ng keng ko‘lamda joriy etish bo‘yicha qaror qabul qilish.

7-bosqich: 
Xizmat ko‘rsatish jarayonini tizimli 
monitoring qilish va integrallashgan 

boshqaruv

1. Doimiy monitoring tizimini yo‘lga qo‘yish (KPI, audit, nazorat 
hisobotlari).

2. Ichki va tashqi boshqaruvni integratsiyalash.
3. Xizmat sifati va mijozlar qoniqishini baholash.
4. Kerak bo‘lsa, hamkorlik shartlariga o‘zgartirish kiritish.

8-bosqich: 
Yakuniy baholash va strategik qaror 

qabul qilish

1. Outsorsing loyihasining samaradorligini umumiy baholash.
2. Erishilgan natijalarni boshlang‘ich maqsadlar bilan solishtirish.
3. Hamkorlikni davom ettirish, kengaytirish yoki tugatish haqida qaror 

qabul qilish.
4. Kelgusi strategiya va takomillashtirish yo‘nalishlarini ishlab chiqish.

1-rasm. Autsorsing xizmatlarini amaliyotga tatbiq etish jarayonining algoritmi.

T A D Q I Q O T  M E T O D O L O G I YA S I 
Aynan “Oʻztemiryoʻlyoʻlovchi” AJ faoliyati oʻziga xos xususiyatlarga ega boʻlganligi sababli, unda autsorsing 

xizmatlarini joriy etish siyosatini ishlab chiqish va uni samarali amalga oshirish boshqaruv jarayoni quyidagi 
talablarni oʻz ichiga olishi lozim:

Sohaning ijtimoiy-iqtisodiy rivojlanish ustuvor yoʻnalishlaridan kelib chiqib asosiy strategik maqsadni 
belgilash;

Belgilangan strategik maqsadga muvofiq korxona faoliyatining qaysi yoʻnalishlarini autsorsingga topshirish 
lozimligini aniqlash;

Tanlab olingan faoliyatni autsorsingga oʻtkazish boʻyicha ishlab chiqilgan dastur samaradorligini har 
tomonlama baholash;

Dastur amalga oshirilganidan soʻng, uning natijaviyligi va strategik maqsadlarga yoʻnaltirilganligini 
monitoring qilish va baholash.

Yuqorida keltirilgan ilmiy-nazariy mulohazalardan kelib chiqib, temir yoʻl transportida yoʻlovchi tashish 
faoliyatiga autsorsing xizmatini joriy etish, bu jarayonni axborot bilan taʼminlash, shuningdek, autsorsing 
xizmatini amalga oshirishga doir loyiha ishlab chiqish va uni bosqichma-bosqich amalga oshirish zarurati 
yuzaga keladi.

Mazkur jarayonni samarali tashkil etish uchun har bir bosqichda boshqaruvning mantiqan yakunlanishini 
taʼminlaydigan usullarni qoʻllashga asoslangan texnologik yondashuv taklif etiladi.

T A H L I L  V A  N A T I J A L A R
Shu bois, “Oʻztemiryoʻlyoʻlovchi” AJ faoliyati doirasida autsorsing xizmatlari loyihasini ishlab chiqish va 

uni amaliyotga tatbiq etish jarayonida blok-sxema asosida ko‘rsatilgan ketma-ket bosqichlarni izchil va tizimli 
tarzda amalga oshirish maqsadga muvofiqdir (2-rasmga qarang). Bu jarayon korxonada mavjud tashkiliy-
iqtisodiy resurslardan samarali foydalanish, boshqaruvning markazlashgan shaklini saqlagan holda, operatsion 
jarayonlarni optimallashtirish imkoniyatini yaratadi.

Muammolarni aniqlash bosqichi ushbu jarayonning boshlang‘ich va eng muhim qadamlaridan biri 
hisoblanadi. Aynan shu bosqichda loyiha ustida ishlovchi maxsus ishchi guruh shakllantiriladi, uning tarkibi, 
vakolatlari, ish tartibi hamda bajarish muddatlari aniq belgilab olinadi. Ishchi guruhni tashkil etishda malakali 
mutaxassislar, soha ekspertlari va tajribali menejerlarning jalb qilinishi muhim ahamiyat kasb etadi, chunki ular 
muammolarni chuqur tahlil qilish va mavjud xavf-xatarlarni baholash imkoniyatiga ega bo‘ladilar.

Mazkur bosqich odatda kompaniya boshqaruvi raisining oʻrinbosarlari rahbarligida amalga oshiriladi. 
Ular loyihaning strategik yo‘nalishlarini belgilash, tashkiliy masalalarni muvofiqlashtirish va qaror qabul qilish 
jarayonida asosiy yetakchi vazifani bajaradilar. Shu bilan birga, iqtisodiy boshqaruv bo‘limlari bevosita ijrochi va 
mas’ul sub’yekt sifatida jarayonda faol ishtirok etadi. Ularning asosiy vazifalari – iqtisodiy ko‘rsatkichlarni tahlil 
qilish, muammolarni ustuvorlik darajasiga ko‘ra saralash va autsorsing orqali hal etilishi mumkin bo‘lgan faoliyat 
turlarini ajratib ko‘rsatishdan iboratdir.

Ilmiy nuqtayi nazardan qaraganda, ushbu bosqich nafaqat muammolarni aniqlash, balki korxona 
faoliyatining samaradorlik darajasini kompleks baholashga ham xizmat qiladi. Natijada, keyingi bosqichlarda 
ishlab chiqiladigan autsorsing loyihasining maqsadlari aniq belgilanadi, qaror qabul qilish jarayonida sub’ektiv 
yondashuvlar emas, balki ilmiy asoslangan dalillar ustuvorlik kasb etadi.

Temir yo‘l transporti sohasining barqaror rivojlanishiga salbiy ta’sir ko‘rsatuvchi omillarni tizimli tahlil 
qilish va mavjud muammolarni aniqlash

Temir yo‘l transporti sohasida aniqlangan tizimli muammolarni hal etish bo‘yicha ustuvor yo‘nalishlarni 
aniqlash

Muammolarning ahamiyat darajasini inobatga olgan holda ularni bartaraf etish ustuvorligini belgilash va 
tegishli faoliyat turlarini autsorsingga o‘tkazish bo‘yicha asoslangan qaror qabul qilish

Autsorsing faoliyatini joriy etish bo‘yicha kompleks loyihani ishlab chiqish

Ishlab chiqilgan autsorsing loyihasining iqtisodiy samaradorligi, tashkiliy asoslanganligi va amaliy tatbiq 
etish imkoniyatlarini kompleks baholash

Tahlil natijasida aniqlangan loyihadagi 
kamchiliklarni bartaraf etish

Ishlab chiqilgan autsorsing loyihasini  amaliyotga 
joriy etish uchun qabul qilish

Autsorsing loyihasini “O‘ztemiryo‘lyo‘lovchi” AJning o‘rta va uzoq muddatli rivojlanish konsepsiyasi 
tarkibida ko‘zda tutilgan ustuvor yo‘nalishlar asosida amaliy kompleks tadbirlar tarkibiga kiritish

Loyihani amalga oshirish jarayonida boshqaruv tizimini shakllantirish, natijaviylik va samaradorlik 
ko‘rsatkichlarini baholash, shuningdek, izchil nazorat va tahliliy monitoringni ta’minlash

2-rasm. Ayrim funksional faoliyat turini autsorsing asosida tashqi ijroga topshirish boʻyicha loyihani ishlab chiqish 
va uni amalga oshirishning blok-sxemasi.

Mazkur tadqiqot doirasida temir yo‘l transporti sohasida autsorsing xizmatlarini joriy etish jarayonining 
konseptual modeli ishlab chiqildi (2-rasmga qarang). Ushbu model amaliyotda qo‘llanilganda, korxona 
faoliyatining samaradorligini oshirish, resurslardan oqilona foydalanish va boshqaruv tizimini takomillashtirish 
imkonini beradi. Blok-sxema asosida ketma-ket amalga oshiriladigan bosqichlarni ilmiy tahlil qilish quyidagi 
natijalarni ko‘rsatdi.

1. Muammolarni aniqlash bosqichi
Birinchi bosqichda temir yo‘l transporti rivojlanishiga salbiy ta’sir ko‘rsatuvchi omillar tizimli tahlil qilinadi. 

Bu jarayon ichki ishlab chiqarish muammolari, tashkiliy kamchiliklar hamda tashqi iqtisodiy sharoitlardan kelib 
chiqadigan cheklovlarni aniqlash imkonini beradi. Natijada, mavjud muammolarning ustuvor darajasi belgilab 
olinadi va ularni hal qilishning strategik yo‘nalishlari shakllantiriladi.

2. Ustuvor yo‘nalishlarni belgilash
Tahlil jarayonida aniqlangan muammolarning ahamiyati darajasidan kelib chiqib, ularga nisbatan ustuvorlik 

darajalari belgilanadi. Shu asosda yordamchi faoliyat turlari autsorsingga o‘tkazilishi ko‘zda tutiladi. Ushbu 
yondashuv korxonaning asosiy faoliyatini moliyaviy va tashkiliy jihatdan yengillashtirishga xizmat qiladi.

3. Qaror qabul qilish va loyiha ishlab chiqish
Mazkur bosqichda autsorsing faoliyatini joriy etish bo‘yicha kompleks loyiha ishlab chiqiladi. Qaror qabul 

qilish jarayonida ilmiy asoslangan tahliliy usullar – iqtisodiy samaradorlikni hisoblash, risklarni baholash 
hamda tashkiliy imkoniyatlarni aniqlash – qo‘llaniladi. Bu esa sub’ektiv qarorlar emas, balki ob’ektiv dalillarga 
asoslangan loyihani yaratish imkonini beradi.

4. Loyihaning iqtisodiy samaradorligini baholash
Ishlab chiqilgan loyiha moliyaviy, tashkiliy va amaliy mezonlar asosida baholanadi. Xususan, kutilayotgan 

natijalar – xarajatlarni kamaytirish, xizmat ko‘rsatish sifatini oshirish, mehnat unumdorligini ko‘tarish kabi 
ko‘rsatkichlar bilan o‘lchanadi. Bu bosqichda loyiha doirasidagi kuchli va zaif tomonlar aniq ko‘rinadi.

5. Kamchiliklarni bartaraf etish
Baholash natijalarida aniqlangan kamchiliklar tuzatiladi va loyiha qayta ko‘rib chiqiladi. Bu jarayon autsorsing 

loyihasining ishonchliligini ta’minlash bilan birga, uni amaliyotga tatbiq etishda yuzaga kelishi mumkin bo‘lgan 
xavf-xatarlarni kamaytiradi.

6. Loyihani amaliyotga joriy etish
Takomillashtirilgan loyiha yakuniy shaklda qabul qilinadi va amaliyotga tatbiq etiladi. Bu bosqichda loyiha 

korxona boshqaruv tizimiga integratsiya qilinadi hamda mavjud jarayonlarga moslashtiriladi.
7. Strategik rivojlanish konsepsiyasiga integratsiya qilish
Autsorsing loyihasi “O‘ztemiryo‘lyo‘lovchi” AJning o‘rta va uzoq muddatli rivojlanish strategiyasiga kiritiladi. 

Bu jarayon autsorsingni faqat qisqa muddatli iqtisodiy foyda vositasi sifatida emas, balki uzoq muddatli barqaror 
rivojlanishning ajralmas qismi sifatida qarashga imkon beradi.

8. Monitoring va nazorat tizimi
Loyihani amalga oshirish jarayonida samaradorlik va natijaviylik ko‘rsatkichlari muntazam monitoring 

qilinadi. Shu bilan birga, ichki nazorat va tahliliy kuzatuv mexanizmlari orqali loyiha doimiy ravishda baholanadi 
va takomillashtirib boriladi. Bu esa natijada loyihaning barqaror ishlashini ta’minlaydi.

Tahlil shuni ko‘rsatadiki, autsorsing xizmatlarini joriy etish jarayoni bosqichma-bosqich amalga oshirilganda, 
u korxona faoliyatining samaradorligini oshirishda kuchli strategik vosita bo‘lib xizmat qiladi. Eng muhimi, 
ushbu yondashuv “O‘ztemiryo‘lyo‘lovchi” AJning uzoq muddatli barqaror rivojlanish konsepsiyasi bilan bevosita 
uyg‘unlashadi va uning amaliy samaradorligini ta’minlaydi.

O‘tkazilgan tadqiqotlar shuni ko‘rsatadiki, kompaniyaning ijtimoiy-iqtisodiy rivojlanishiga oid muammolar 
murakkab va ko‘p qirrali bo‘lgani sababli, konsultativ-maslahat guruhlariga nafaqat kompaniya xodimlari, 
balki tegishli ilmiy sohalar vakillari va mutaxassislarni ham jalb etish zarur. Ushbu ishchi guruhning vazifasi 
kompaniyaning hozirgi holatini baholash, o‘z-o‘zini rivojlantirish dasturini shakllantirish hamda mavjud 
muammolarning dolzarbligini aniqlashdan iboratdir.

Bunda quyidagi vazifalar muhim ahamiyatga ega:
kompaniyaning ijtimoiy-iqtisodiy rivojlanishining ustuvor yo‘nalishlari va strategik maqsadlariga moslikni 

aniqlash;
muammoni qisqa muddat ichida (bir moliyaviy yil davomida) hal etish imkoniyati mavjud emasligini asoslash;
muammolarning strategik maqsadga muvofiqligini baholash.
Autsorsing xizmatlarini “O‘ztemiryo‘lyo‘lovchi” AJ faoliyatiga tatbiq etish, bir qarashda, yordamchi 

funksiyalarni optimallashtirish va asosiy biznes yo‘nalishiga e’tiborni kuchaytirish imkonini beruvchi strategik 
qaror sifatida namoyon bo‘ladi. Biroq, amaliyotda bu jarayonning muvaffaqiyati autsorsing xizmatini taqdim 
etuvchi tashqi firmalarning salohiyatiga bevosita bog‘liqdir. Xizmat ko‘rsatuvchi subyektlarning texnik, tashkiliy, 
moliyaviy va malakaviy imkoniyatlarini chuqur tahlil etish – qaror qabul qilishning eng muhim shartidir.

O‘tkazilgan tahlil asosida autsorsing xizmatlarini baholashning marketing, moliyaviy hamda tashkiliy va 
kadrlar yo‘nalishlari bo‘yicha mezonlari ishlab chiqildi (2-jadval).

2-jadval. Autsorsing xizmatlarini baholash mezonlari*
№ Mezon nomi Qisqacha tavsifi

Marketing
1 Korxonaning taniqlilik darajasi Brend obro‘si va ijobiy fikrlar soni
2 Mijozlarga individual yondashuv Buyurtmalarga shaxsiy yondashuv
3 Reklama faoliyati Xizmatlarni ommaga taqdim etish qobiliyati
4 Rag‘batlantirish dasturi Bonuslar, aksiyalar, sovg‘alar
5 Konsultatsiya xizmatlari Mijoz ehtiyojlariga mos maslahat berish

Moliyaviy
1 Yuqori darajadagi daromad Daromad salohiyati va rentabellik
2 Moliyaviy barqarorlik Uzoq muddatli barqaror faoliyat
3 O‘z mablag‘lari mavjudligi Qarzsiz investitsiya imkoniyati
4 Investitsiya faolligi Sarmoyaviy harakatlar faolligi
5 Qo‘shimcha moliya manbalari ehtiyoji Moliyaviy mustaqillik darajasi

Tashkiliy va kadrlar
1 Ishchi tartib va mas’uliyat
2 Trening va doimiy rivojlanish
3 Xizmat sifati Mijozlarning qoniqish darajasi
4 Kadrlar barqarorligi Xodimlarning ishonch darajasi
5 Innovatsiyalardan foydalanish Sifat, vaqt va xarajatni optimallashtirish

* Muallif tomonidan o‘rganilgan manbalar asosida tuzilgan [4,5,6]

Ushbu jadvaldan ko‘rinib turibdiki, autsorsing xizmatlarini baholash mezonlari ko‘p qirrali bo‘lib, ular xizmat 
ko‘rsatish sifatini, moliyaviy barqarorlikni, tashkiliy salohiyatni hamda innovatsion rivojlanish darajasini bir butun 
tarzda qamrab oladi.

X U L O S A  V A  T A K L I F L A R
Tadqiqot natijalari shuni ko‘rsatadiki, autsorsing xizmatlari nafaqat xarajatlarni qisqartirish vositasi, balki 

korxona boshqaruvi samaradorligini oshirish hamda resurslardan oqilona foydalanishni ta’minlovchi kompleks 
strategiya sifatida ham katta ahamiyat kasb etadi. Ayniqsa, yordamchi funksiyalarni tashqi ixtisoslashgan 
tashkilotlarga topshirish orqali kompaniya o‘zining asosiy tijorat faoliyatiga e’tibor qaratish imkoniyatiga ega 
bo‘ladi. Bu esa raqobatbardoshlikni kuchaytirish va umumiy iqtisodiy samaradorlikni oshirishga xizmat qiladi.

Muvaffaqiyatli autsorsing loyihasini amalga oshirish uchun quyidagi takliflar ishlab chiqildi:
Konsultativ-maslahat guruhlarini kengaytirish – ularga nafaqat kompaniya xodimlari, balki ilmiy soha 

vakillari va tajribali mutaxassislarni ham jalb qilish.
Tashqi hamkorlarni tanlash mezonlarini ishlab chiqish – marketing, moliyaviy, tashkiliy va kadrlar yo‘nalishlari 

bo‘yicha aniq indikatorlarga asoslanish.
Risklarni minimallashtirish – xizmat ko‘rsatuvchi firmalarning texnik imkoniyatlari, xavfsizlikni ta’minlash 

darajasi va shartnomaviy intizomini oldindan chuqur baholash.
Monitoring va baholash tizimini joriy etish – autsorsing xizmatlari natijalarini muntazam tahlil qilib borish va 

zarur hollarda tezkor tuzatishlar kiritish.
Innovatsion yondashuvlarni qo‘llash – xizmat ko‘rsatuvchi tashkilotlarda raqamli texnologiyalar va ilg‘or 

boshqaruv usullaridan foydalanishga alohida e’tibor qaratish.
Umuman olganda, autsorsing xizmatlarini “O‘ztemiryo‘lyo‘lovchi” AJ faoliyatiga joriy etish kompaniyaning 

barqaror ijtimoiy-iqtisodiy rivojlanishiga sezilarli hissa qo‘shadi. Biroq, bu jarayonni samarali tashkil etish 
tashqi hamkorlarning puxta tanlanishi, tizimli monitoring va ilmiy asoslangan qarorlar qabul qilinishiga bevosita 
bog‘liqdir.

